
ACTA

Expediente núm. Órgano colexiado

PLN/2024/7 O Pleno

DATOS DE DESENVOLVEMENTO DA SESIÓN

Tipo Convocatoria:
Ordinaria

Data:
1 de agosto de 2024

Duración:
Desde las 19:33 hasta las 20:33

Lugar:
Salón de Plenos

Presidida por:
Secundino García Casal

Secretario:
Mónica Cibreiro Caneiro

ASISTENCIA Á SESIÓN

Núm. de identificación Nome e Apelidos Asiste

—- Araceli Bellas Castro SÍ

—- Jose Manuel Martínez Pérez SÍ

—- José Luis Hermida Prieto SÍ

—- Juan Alberto Rivera Franco SÍ

—- Manuel Beceiro Couce SÍ

—- Manuel Varela Mecías SÍ

—- María Belén Trigo Meizoso SÍ

—- María Carmen Muíño Filgueira SÍ

—- María Esther Díaz Vergara SÍ

—- Raquel Piñeiro López SÍ

—- Secundino García Casal SÍ

Unha vez verificada polo secretario a válida constitución do órgano, o presidente abre a sesión, polo
que se procede á deliberación sobre os asuntos incluídos na orde do día.

A) PARTE RESOLUTIVA

Aprobación da acta da sesión anterior

Favorable Tipo de votación: Unanimidade/Asentimento

Resolución:

Póñense a disposición dos Sres. Concelleiros as actas da sesión ordinaria de data 30 de maio de 2024
e extraordinaria de data 22 de xullo de 2024.

Intervén dona Esther Díaz polo grupo municipal do PP, quen sinala que polo que respecta á acta da
sesión extraordinaria de data 22 de xullo de 2024 detectan dous erros que califica de “erratas” e
considera o seu carácter involuntario. En concreto, o feito de que figure como secretaria de dita sesión
dona Olalla Alvarez de Neyra Martinez, cando asistiu á mesma dona Mónica Cibreiro Caneiro e, no
debate do segundo punto da orde do día, referente aos Orzamentos 2024, sinala que figura a referencia
“partida de emerxencia social de 5.00 euros” cando o correcto sería “partida de emerxencia social de
5.000,00 euros”.
No que se refire á acta do pleno ordinario de 30 de maio, dona Esther Díaz solicita que se revisen os
audios da mesma xa que se indica no documento escrito que ela falou de que “houbo falta de
transparencia” e non foi esa a súa expresión, e que se lle parece ben ao resto dos concelleiros, se
proceda a retirar esta referencia.

Don Secundino García, Alcalde, intervén para sinalar que as actas son documentos que se elaboran
polo funcionario que da fe do acto e que de existir erros nas mesmas deben correxirse, non tratándose
dunha cuestión de apetencia. Considera incluso que a lexislación actual permite a existencia de
audioactas e conclúe que se comunicará a referencia realizada pola concelleira e se recollerá a
rectificación se efectivamente hai un erro.
Intervén dona María Muiño, voceira do grupo municipal do BNG, sinalando que a observación debe
ser recollida e considerando que, con todo o respeto do mundo, a introducción por parte da concelleira
dona Esther Diaz da expresión de que “supoñe” que o erro é involuntario, cando se refire á persoa que
vela pola legalidade do Concello e actúa coa máxima obxectividade posible, que neste caso está a
actuar a secretaria accidental, polo que se refire ao erro da cantidade dos 5.000 euros e a quen actuou
como secretaria no pleno extraordinario vaise correxir, e respecto da redacción da acta da sesion
ordinaria sinala que non ten na memoria exactamente a intervención da concelleira pero está segura
que se comprobará e se rectificará se é así, pero quere indicar que con sinalar que se detectou un erro
é suficiente, en lugar de usar a expresión de suposición, que implica poñer en tela de xuizo a
obxectividade de quen ten a función de dar fe do que sucede nun pleno.

Dona Esther Díaz pide desculpas se a expresión deu lugar a dúbidas e considera que da por feito que
son erros involuntarios, considerando que é a súa labor tamén advertir dos erros cando os detectan, e
indica a retirada da expresión “supoño” pois estima que se expresou mal.

O Sr. Alcalde indica que, xa que as actas son entregadas coa convocatoria, roga que en futuros
supostos en que existan erros tan evidentemente involuntarios como engadir un 0 a unha cantidade
(5.000 por 5.00), se advirta á persoa encargada da redacción da acta para a súa adaptación. 
Don Jose Luis Hermida sinala que ese é o contido do punto de aprobación de actas.
Dona Maricarme Muiño intervén para sinalar que é por unha cuestión de boa fe advertir dun erro
material á persoa en lugar de plantexalo nun pleno público, con suposición, pero que espera que co
devir do tempo se veña adaptando estas cuestións.

O Sr. Alcalde da por finalizado o debate e somete o asunto a votación, aprobándose por unanimidade
as actas coas seguintes correccións:

acta sesión extraordinaria de 22 de xullo de 2024: substitúese o nome da persoa secretaria, que
pasa a ser dona Mónica Cibreiro Caneiro e na páxina 5, quinta liña comezando polo final,
substitúese a expresión “5.00 euros” por “5.000 euros”

acta sesión ordinaria 30 de maio de 2024: elimínase na páxina 2, penúltima liña, a expresión “e
houbo falta de transparencia”

Expediente 606/2024. Días inhábiles para 2025

Favorable Tipo de votación: Unanimidade/Asentimento

Resolución:

Expediente núm.: 606/2024

Proposta para a Comisión Informativa

Procedemento: Procedemento Xenérico

Data de iniciación: 23/07/2024

Considerando o informe de Secretaría en relación co procedemento e a Lexislación aplicable para a
proposta de días de festas locais.

Considerando devandito informe, que foi emitido en data 23 de xullo de 2024, realizada a tramitación
legalmente establecida e vista a competencia do Pleno en virtude do establecido no artigo 46 do Real
Decreto 2001/1983, de 28 de xullo, sobre regulación da xornada de traballo, xornadas especiais e
descansos, proponse para ditame da Comisión Informativa de Asuntos do Pleno e, no seu caso,
posterior proposta ao Pleno da Corporación a adopción do seguinte

ACORDO

PRIMEIRO. Propor que se determinen como inhábiles para o traballo, retribuidos e non recuperables,
no ano 2025, co carácter de festas locais, os días:

- 4 de marzo: martes de Entroido

- 2 de xullo: festividade tradicional de Santa Isabel

SEGUNDO. Remitir a proposta a autoridade laboral autonómica competente para a súa aprobación e
publicación.

Sen producirse intervencións, a Comisión Informativa de asuntos do Pleno adopta por unanimidade o
seguinte acordo:

PRIMEIRO. Propor que se determinen como inhábiles para o traballo, retribuidos e non recuperables,
no ano 2025, co carácter de festas locais, os días:

- 4 de marzo: martes de Entroido

- 2 de xullo: festividade tradicional de Santa Isabel

Expediente 551/2024. Fondo de Cooperación

Favorable Tipo de votación: Unanimidade/Asentimento

Resolución:

Expediente núm.: 551/2024

Procedemento: procedemento xenérico

Data de iniciación: 25/06/2024

Con data 10/06/2024 publícase no DOG número 111 a RESOLUCIÓN do 30 de maio de 2024 pola
que se convoca, para a anualidade 2024, o acceso ao Fondo de cooperación para o apoio ao
financiamento de actuacións de rehabilitación e conservación do patrimonio construído en concellos
de menos de 50.000 habitantes (código de procedemento VI438A).

Sendo intención deste Concello concurrir á citada convocatoria, examinada a documentación sinalada
e de conformidade co establecido en el artículo 22.2.m de la Lei 7/1985, de 2 de abril, Reguladora de
las Bases del Régimen Local, PROPONSE A COMISIÓN INFORMATIVA O DITAME
FAVORABLE DOS SEGUINTES ACORDOS:

PRIMERO. A participación na convocatoria correspondiente para o acceso ao Fondo de cooperación
para o apoio ao financiamento de actuacións de rehabilitación e conservación do patrimonio
construído en concellos de menos de 50.000 habitantes e a aceptación do contido da mencionada
Resolución.

SEGUNDO. A “Memoria descritiva – Adquisición da nave na zona do Outeiro” que describe a
actuación que se pretende realizar con este Fondo de cooperación para o apoio ao financiamento de
actuacións de rehabilitación e conservación do patrimonio construído en concellos de menos de
50.000 habitantes.

Presentado o asunto da orde do día, intervén Juan Alberto Rivera Franco para preguntar se o Concello
ten prevista a rehabilitación da nave xa que as bases sinalan que é necesario un compromiso de
rehabilitación do edificio. 
Contesta a portavoz do grupo de goberno, María do Carme Muiño Filgueira sinalando que
efectivamente o Concello rehabilitará o edificio cando se finalice a operación de compravenda xa que
antes non é posible o non ser propiedade municipal.
Sen máis intervencións, procédese á votación e se adoptan por unanimidade os seguintes acordos: 
PRIMERO. A participación na convocatoria correspondiente para o acceso ao Fondo de cooperación
para o apoio ao financiamento de actuacións de rehabilitación e conservación do patrimonio
construído en concellos de menos de 50.000 habitantes e a aceptación do contido da mencionada
Resolución.

SEGUNDO. A “Memoria descritiva – Adquisición da nave na zona do Outeiro” que describe a
actuación que se pretende realizar con este Fondo de cooperación para o apoio ao financiamento de
actuacións de rehabilitación e conservación do patrimonio construído en concellos de menos de
50.000 habitantes.

MOCIÓN para o rexeitamento da subida do canon de SOGAMA e por un novo modelo de
xestión de residuos

Favorable Tipo de votación: Ordinaria

A favor: 8, En contra: 0, Abstencións: 3, Ausentes: 0

Resolución:

Intervén dona Maricarme Muiño, voceira do grupo municipal do BNG, para sinalar que previa á
lectura da moción quere facer unha pequena introducción, sinalando que hai uns días debatíronse
plenariamente os orzamentos e comentáronse os condicionantes existentes á hora da planificación do
gasto público. Precisamente o 26 de xuño recíbese unha información da Fegamp na que se indica, por
unha banda, o incremento da taxa da recollida de lixo para os Concellos no 2024, que pasa nun
primeiro tramo de 68,05€/Tn a 88,05€/Tn nun segundo tramo de xullo a decembro, e por outra,
informa de que a Xunta de Galicia activará unha aportación a través do Fondo de Cooperación Local
adicional de 9 millóns de euros para mitigar o impacto desta suba nas arcas dos concellos. Sinala que
é un factor que condiciona a planificación e aplicación dos fondos.

Procede a continuación á lectura da moción que se adxunta á presente acta.

Sinala na súa intervención que o Fondo de Cooperación Local atópase conxelado e que do mesmo se
detrae unha parte para o Fondo Ambiental, sendo que é unha demanda tradicional dos concellos que
se establezan criterios obxectivos de reparto de todo o FCL sen minoracións, que se destinan a veces a
competencias que non son propias dos concellos. Tamén sinala que o ano 2024 foi ano electoral en

relación á non fixación ata recentemente do importe do canon para o ano 2024. Puntualiza tamén a
existencia dunha relación entre Sogama e Naturgy, polo que considera que non é tan paradóxico o
referido na moción. Considera que para manter a situación de ingresos para Sogama, o pagamento
realizarano os propios concellos a través dos seus fondos, das taxas a recadar dos cidadáns ou incluso
a través da súa participación en tributos do FCL.

Intervén don Juan Alberto Rivera, do PSOE, para adiantar o seu voto a favor considerando que a
moción recolle a argumentación presentada na FEGAMP e indicando que están a favor dunha política
de residuos seria e conforme coa normativa europea que promocione medidas máis sostibles, así
como a favor de que non se detraian fondos nin aos concellos nin aos veciños.

Intervén dona Belén Trigo, voceira do grupo municipal do PP, para sinalar que vai considerar varias
cousas. En primer lugar, sinala que SOGAMA sube os costes porque tamén á entidade lle suben os
costes. Por outra banda, considera que os residuos son un problema mundial, non local ou
autonómico, e menciona que nas redes sociais vense fotografías de malas actuacións en materia de
residuos e que as políticas de concienciación da veciñanza deben saír do Concello e debe traballarse
máis nese punto, pois os custos de tonelada de Sogama dependen tamén do que se envía, e estima que
os custos poderían disminuirse con máis concienciación e ensinando á xente como debe actuar. Insta
ao equipo de goberno a investir nesta cuestión e considera que aínda que está ben que se amose en
redes sociais unha actuación reprobable, pódese actuar doutras formas, mediante remisión de cartas e
indicacións sobre reciclaxe e concienciación.

Continúa sinalando que bota de menos que desde Madrid se fagan unhas boas políticas de residuos,
considerando que non se fan. Entende que debe traballarse máis de cerca, coa veciñanza, e menciona
que neste tempo non pode admitirse que existan contenedores cheos de herba, e que se os hai é porque
algo non se está facendo ben, e iso tamén repercute nos costes. Respecto da reciclaxe, sinala que na
zoa onde ela vive só hai contedor verde, e que iso dificulta reciclar, xa que implica desprazamento e
entende que non ten servizo municipal máis que o referente ao contenedor verde, e solicita ao equipo
de goberno que se invista nisto, considerando que existiron axudas noutros anos para isto.

Toma a palabra dona Maricarme Muiño, voceira do grupo municipal do BNG, quen sinala que cree
que non explicou suficientemente e con claridade a moción que se presenta. Considera que, en
resposta á última parte da intervención de dona Belén Trigo, ninguén pode achacar ao goberno
municipal falta de compromiso con formas e alternativas sostibles que incentiven a adecuada
separación no referente aos residuos, no que se refire a solucións innovadoras e tamén no referente á
sensibilización. Menciona as campañas de compostaxe e o carácter pedagóxico das publicacións e
alertas en redes sociais, así como as orientacións e indicacións que periodicamente se insertan no
Novas. Indica que a concienciación é labor dos concellos e anuncia que nesta liña vai seguir o
Concello de San Sadurniño, tratando de correxir conductas non axeitadas de depósito de residuos
onde non corresponde.
Considera que non debe simplificarse o contido da moción na conducta dos veciños, que ten carácter
individual, e atribuir exclusivamente á actuación municipal en materia de concienciación. Considera
que o problema de Sogama non ten moito que ver con introducir cuestións pedagóxicas, que por outra
banda son moi necesarias dende o ámbito da economía circular, a sostibilidade ou a reciclaxe. Pero
matiza que a esencia da moción é que existe unha forte aposta por un modelo concreto de xestión de
residuos, un modelo pouco compadecido coa realidade e moi centralizado, e que aposta por queimar a

maioría do lixo, que é unha práctica penalizada, e o aumento dos custos ven dado de esa práctica.
Considera que, si aos veciños se lle plantexa apostar por formas máis sostibles, tamén a Xunta de
Galicia debe apostar por modelos máis sostibles, xa que é partícipe de Sogama e debe esixírselle, xa
que está apostando por unha forma de xestión obsoleta e centralizada de acumulación de lixo en
vertedoiros, e debe plantexar as liñas que se están seguindo en indicacións europeas. Puntualiza que
tamén é partícipe en Sogama a entidade Naturgy, que é xeradora de enerxía, e ao final é quen recibe
eses gastos por queima de lixo. Insiste en que o que se plantexa na moción é que dita aposta por un
modelo antigo e rexeitado por obsoleto supón que se financie polos concellos e polos veciños, e que
sobre este punto pronunciáronse a FEGAMP e os alcaldes e alcaldesas de Galicia, e que o que se trae
a este Pleno é que esta situación non se pode consentir. 
Indica que está de acordo en que se debe concienciar en materia de separación de residuos pero que
non se pode admitir que a Xunta invite e os concellos paguen. Sinala que no debate dos orzamentos
municipais criticáronse partidas que todos sabían a qué se referían, pero que a realidade é que a Xunta
de Galicia está dicindo aos concellos en qué teñen que gastar o diñeiro dos veciños, e chegarase a un
punto en que o municipio non teña marxe de decisión, pois plantéxanse actuacións en materia de
fomento de plantacións ou de dinamización local pero chámalle a atención que un aumento de 70.000
a 90.000 euros orzamentados en materia de pago a Sogama só o grupo do BNG diga algo ao respecto,
e pregunta se vai existir no pleno a mesma unanimidade que existiu na Fegamp.

Intervén dona Belén Trigo, do grupo municipal do PP, para agradecer a aclaración sobre a moción,
indicando que non facía falta alterarse porque entenderon ben a intención da moción, pero querían
aportar que existen medidas que se poden adoptar dende o Concello, máis aló de fotografías en redes
sociais, para reducir as toneladas que se producen.

Don Secundino García, Alcalde, da por finalizado o debate e sinala que estivo persoalmente na
executiva da Fegamp que aprobou a proposta, realizada por él mesmo, e foi por unanimidade,
considerando que non era o momento de aumentar os custos nesta materia e puntualizando que nos
concellos de menos de 5.000 habitantes e unha competencia autonómica. Indica que, ademáis do resto
do argumentario sobre o modelo de xestión, entendeuse que non era o momento porque aínda que se
fale de Sogama coma un ente, no sentido de que dona Belén Trigo falaba de que os custos tamén lle
suben a Sogama, a realidade é que Sogama é unha empresa semipública no que o 49% pertence a
Naturgy, a antiga Fenosa, e o 51% á Xunta de Galicia, e os custos suben porque o que fai Sogama está
penalizado pola Unión Europea, que ditou unha Directiva que penaliza queimar ou enterrar o lixo,
pois preténdese fomentar a recuperación de alo menos a metade do lixo, unha porcentaxe moi lonxana
do que actualmente se fai. 
Sinala que o problema do lixo é un problema complicado, que os cargos públicos deben formarse
niso, que existe a cuestión de que os veciños non reciclan, pero puntualiza que é unha expresión
coloquial, pois os veciños o que poden é separar en orixe, e esa separación é a que permite reciclar
posteriormente. Indica que nas “tres R”, a reciclaxe é a última, a primeira é reducir e a segunda
reutilizar, e estas dúas primeiras están moi relacionadas co modelo, coa política que se aplica, que lle
corresponde aos parlamentos a través da lexislación, considerando por exemplo que unha medida
como a obriga de envasar refrescos en envases que non sexan dun só uso sería unha medida moito
máis eficiente que a publicidade, que ten máis incidencia na financiación de prensa que na finalidade
de concienciación, e estima que esto, en definitiva, é política. Estima que Sogama ven dunha elección
de modelo de incineración, que foi o que se elexiu, e os custos veñen dados polo custo de enerxía, que

cando sube en realidade é bo para Sogama. Tamén sinala que a consideración exclusivamente das
toneladas é pernicioso, reflexionando acerca da dispersión poboacional de Galicia, que non facilita a
recollida, e sinala que o goberno municipal aposta por que, por exemplo, os biorresiduos non sexan
recollidos, senón reutilizados en orixe. Plantexa que a Xunta de Galicia estableceu que os concellos
de máis de 2.000 habitantes teñen que poñer o quinto contenedor, e considera que é unha “salvajada”
xa non nos concellos pequenos, senón en xeral, porque cita que grandes cidades galegas teñen
moitísimo medio rural, e é inviable e atroz instalar o quinto contenedor en tantas parroquias,
considerando que esta medida beneficia ás grandes multinacionais que carrexan lixo dun sitio a outro,
que é un modelo non sostible.
Recórdalle a dona Belén Trigo que o concello ten solicitada e concedida unha subvención para unha
campaña sobre biorresiduos tanto para a cidadanía coma para o persoal municipal, e que o proxecto
está en fase de deseño, contratada coa entidade ambientalista máis importante que hai neste momento
en Galicia e que se porá en marcha este ano. Indica asimesmo que non é a primeira que se fai.
Finalmente indica que respecto das políticas que a concelleira Belén Trigo indicou que botaba de
menos dende Madrid, considera que canto máis alonxados sexan os puntos de decisión en materia de
residuos, peor é, e que se trata dunha competencia autonómica, sendo que o Estado aproba unha lei
marco. Tamén sinala que as Comunidades Autónomas tiñan a posibilidade de non pedir a
transferencia dese imposto, pero o pediron todas porque queren recaudar; sinala que polo depósito de
lixo a Xunta recada doce millóns e dalles aos concellos nove este ano, puntualizando que aínda que o
recada Sogama, o ingresa a Xunta. Sinala que o que se pretende é que se devolva aos concellos, que a
recadación será de doce millóns e que a Xunta xustifica a suba en que as contas de Sogama non
cadran. Sen embargo, considera que por unha banda se publicita que se baixan os impostos e por outra
se forza a que sexan outras administracións as que os suban, e o que se lle pide con esta moción á
Xunta de Galicia é que devolva os 12 millóns en función das toneladas de cada concello e de esta
maneira non habería suba. Finalmente sinala que aínda que comprende a postura do grupo municipal
do PP, indica que lle gustaría que votaran a favor da moción.

Intervén dona Belén Trigo para sinalar que si ben as indicacións que se dan é que debe usarse cada
vez menos cartón e menos plástico, a realidade é que no supermercado, se se paga, obtense unha bolsa
de plástico, e eso debe acabarse.

Don Secundino García resposta que nese punto teñen máis diputados a man os concelleiros do PP que
os do BNG, e insta a dona Belén Trigo a trasladar esa cuestión aos diputados que poidan propoñer
lexislación ao respecto, pero considera que unha cousa a ter en conta son os lobbys do petróleo, que
existen. En todo caso, entende que non é lóxico a cantidade de plástico que se xenera e que iso debe
regularse nunha lei.

Suficientemente debatido o asunto da orde do día, apróbase por 8 votos a favor dos grupos municipais
do BNG e PSOE e 3 abstencións do grupo municipal do PP os seguintes acordos polo Pleno:

Único: instar á Xunta de Galicia a:
a) o reparto entre todos os concellos galegos dos 12.100.000 de euros do Fondo Adicional. utilizando
como criterio de reparto o do número de toneladas depositadas por cada concello. Pois trátase de
diñeiro que pertence ás entidades locais ao seren detraída do FCL.
b) a achega total da cantidade recadada en concepto de imposto sobre o depósito de residuos en
vertedoiros, a incineración e a coincineración de residuos, pola que se orzamentaron inicialmente

12.150.039 de euros, para implementar bonificacións no Canon dos concellos, e así, deste xeito,
cumprir os obxectivos marcados coa creación deste tributo.
c) A creación dunha comisión de traballo entre SOGAMA, as consellerías de Medio Ambiente e
Facenda e a FEGAMP, para determinar as condicións do Canon para o ano 2025 -antes da aprobación
do Proxecto de Orzamentos da Comunidade Autónoma para ese ano- e debater sobre o cambio de
modelo de xestión de residuos en Galiza, incluíndo o debate sobre a fórmula que permita a cada
concello, con independencia da súa dimensión, acceder á redución do canon aínda que non incorpore
o quinto colector, e valorando para a aplicación desa redución o compromiso de cada concello na
aplicación da compostaxe individual ou comunitaria, ou financiando modelos de xestión alternativos
nos que se debe primar o tratamento de proximidade dos biorresiduos, con sistemas de compostaxe
domiciliaria e comunitaria.

B) ACTIVIDADE DE CONTROL

Dación en conta Decretos 226/2024 a 320/2024

Non se producen intervencións

C) ROGOS E PREGUNTAS

Rogos e preguntas

Intervén , voceira do grupo municipal do PP, que fai un . Sinala que houbodona Belén Trigo rogo
dous plenos bastante xuntos no tempo, e roga que se se da a circunstancia de dous plenos, un
extraordinario e outro ordinario, se non hai ningún motivo de emerxencia, se celebre un só, para
aforrar o importe de celebración dos mesmos se é que non corre tanta presa os orzamentos, por
exemplo.
Resposta don Secundino García que precisamente un dos argumentos do grupo municipal do PP no
anterior pleno foi que se tardou moito en aprobar os orzamentos, e agora indican que non corrían tanta
presa.
Dona Belén Trigo indica que polo alcalde se indicou que o concello funcionaba igual.
Don Secundino García sinala que, efectivamente, o concello funcionaba igual pero precisamente foi o
grupo municipal do PP o que plantexou que se aprobaban tarde. Indica que o rogo é unha obviedade e
que o equipo de goberno non convoca plenos por convocar, senón porque hai que convocalos, e que
no caso dos orzamentos teñen unha exposición ao público e son días que se gañan.

Intervén don , do grupo municipal do PP, quen sinala que estes días estívoseJose Luis Hermida
limpando pola zona de Cornide, e  cómo se leva o tema das pistas, que se estiveronpregunta
limpando as que dan á principal, e quedou a do camiño do Muiño, que xa quedou o ano pasado tamén,
e pregunta si é porque non se di ou ten que volver o tractor. 
O Sr. Alcalde sinala que puido existir un esquecemento, pero que dende o ano pasado sí se pasou por
ela.
Don Jose Luis Hermida sinala que él pasa por alí e que non se pasou, plantexando unha finca que

limpa sempre o Concello.
Don Secundino García puntualiza que a finca debe limpala o propietario, e por unha cuestión de
pedagoxía indica que se trata de zona urbana, e que nas zonas urbanas non tería que facer este traballo
o Concello, senón que deberían ser os propietarios os que teñan acondicionados os solares e evitar que
a maleza invada o camiño. 
Don Jose Luis Hermida indica que se trata dos arcenes, das aceras.
O Sr. Alcalde sinala que vense en ocasións fincas que o concello limpa as aceras e o titular a finca e
queda unha franxa de dez centímetros sen limpar que debería acometer o dono da finca. En todo caso,
sinala que debeu de ser un olvido totalmente involuntario, que por parte do equipo de goberno non fai
indicacións sobre qué pistas en concreto deben limparse, senón que se da orde de limpar todas as vías
municipais.

Don , sinalando que o concello ten unha cuchilla, que cando se limpanJose Luis Hermida pregunta
as cunetas quedan recheas, se se está a plantexar algunha solución.
O Sr. Alcalde resposta que se están a mirar orzamentos para facer intervención nalgúns quilómetros
cada ano, de forma asumible.
Don Jose Luis Hermida solicita que se plantexen de xeito principal as vías que teñen as cunetas en
superficie ou más llanas, como Bidueda, que se podería facer coa cuchilla.
Don Secundino García sinala que non pode usarse á vez a cuchilla e a desbrozadora, e que só hai dous
tractores e nove meses ao ano adícanse ao desbroce, sinalando tamén que o concello conta con
maquinaria pero non con persoal que poida usar á vez toda a maquinaria, polo que terá que contratarse.

DOCUMENTO ASINADO ELECTRONICAMENTE

